Premi via premi o stali

Canto veneziano da battello

Premi via premi o stali
se premer no ti vol

a far el barcariol

di me chi t'ha insegna.
O quanti carnevali

che avemo in sto mistier
senza un prencipio aver
de quel mestier che i fa.
Tio vara come i va
sempre de qua e de la.

Si a toppa i ve da drento
via premi, i vol stalir
stali se ghe poi dir

che all'ora i premera.

Quando fa un po' de vento

quello no i sa mai tior
co i voga un poco i mor
sti corpi senza fia.

Tio vara [rit.]

E pur i se bastanti

i denti de mostrar
anca da strappazzar
quelli che ghe ne sa.
Intanto saveu quanti
ghe xe della nassion
che i xe senza paron
a torzio per citta.
Tio vara [rit.]

Assae de sti paroni

no i vol i boni no

la mazor parte so

che i cerca cl bon merca.
Vien fora sti mincioni
un codega un villan

co i tiol el remo in man
i a da servir trova.

Tio vara [rit.]

Sergio Piovesan
Venezia

Ghe n'e po anca dei veri
e che nissun li tien
perché no i vol far ben
e cento vizi i ga.

El far i pastizzieri

no l'e mistier per mi

chi ghe ne fa de pi

sto pan el perdera.

Tio vara [rit.]

Fin a portar parole
l'impegno voi cusi
quel che vedé, e senti
mai d'aver no s'ha.
Co ste do cosse sole
vit bravamente fé

e che vogar savé
tutti ve bramera.

Tio vara [rit.]

Miracolo xe intanto
che co' sti grezi al fin
in testa un gondolin
no s'abbia rebalta.
Nol se piccolo vanto
se 'l crede qualchedun
che gnanca mai nissun
se n'abbia sfracassa.
Tio vara [rit.]

Saveu che co' sti tali
preveder no se pol

né basta un bravo fiol
che onor all'arte fa.
Chi vol schivar i mali
ghe vol un gran pensier
bisogna anca saver

per chi no ghe ne sa.
Tio vara [rit]

